
శ్రీగణేశాయ  నమః ॥
బహుదుఃఖభరోదర్కస్తమసోగ్రతమోఽధమః  ।
నరకో నర కో వా తం మతిమానతివర్తతే ॥ ౧॥
నరకాన్తకపాదాబ్జపరిచర్యాపరాన్నరాన్  ।
వినా వినాయకాద్యర్చాపరోఽప్యుచ్చతరోరితః ॥౨॥
పతేత్తత్ర న తత్త్రాణం  కుర్యుస్తే పర్యుపాసితాః ।
పశ్య దృశ్యపదద్వద్వస్యార్థం  న వ్యర్థధీర్భవ  ॥ ౩॥
అసురో హి సురక్లేశకరో  నరకనామకః ।
తస్య హన్తా సతాం చిన్తాసన్తాపాద్యన్తకృన్న కిమ్ ॥ ౪॥
విశేషేణ ఘ్నన్తి కాయం విఘ్నాస్తేషామధీశ్వరః ।
ఆరబ్ధశుభకార్యాణాం  విరుద్ధస్య  హి నాయకాః ॥ ౫॥
అజామిలో ద్విజః పూర్వమతిచక్రామ  కేన తాన్ ।
ససురా కస్య భజకాః కుతో వా తత్ర చక్రముః  ॥౬॥
ఇతి చిన్తయ తేనాపి సన్దేహం  ఛిన్ధి సన్మతే ।
గఙ్గాసేతూ  పాపభఙ్గకరౌ  కః కురుతే ప్రభుః  ॥ ౭॥
హయాననస్య వాక్శేష్యో నాభిపుత్రః  పదార్చకః ।
గురుర్హి తస్య భ్రూభఙ్గః   శివాయ స్యాత్సతాం సదా ॥౮॥
వాదిరాజయతిప్రోక్తం   స్తోత్రమేతత్పఠన్సదా  ।
వాదే విజయమాప్నోతి నాధోయాతి కదాచన ॥౯॥
ఇతి శ్రీవాదిరాజకృతా  విష్ణుస్తుతిః  సమాప్తా ॥

